
[᭗᭘ 78 B]

᭗᭘

ᬦ᭄᭞ᬧ᭄ᬭᬩ᭄ᬕᬸᬳᬡ᭄ᬥᬪᬸᬫᬶᬦᬸᬤᬶᬂ᭞ᬫᬫᬸᬜᬶᬩᬗ᭄ᬕ᭄ᬭᬲ᭄᭞ᬓᬳᬤ᭄ᬳᬶᬩᬩᭀᬲᬾᬢ᭄ᬗᭂᬗᬶᬮ᭄᭟ᬢᬦ᭄ᬲᬨᬮᬳᬶᬩᬧᬘᬂᬫᬢᬦ᭄ᬤᬶᬗᬦ᭄᭞ᬕᬸᬲ᭄ᬢᬶᬦ᭄ᬳᬶᬩᬦᬾᬳᬮᬶᬄ᭞ᬓ᭄ᬫ

ᬳᬾᬗ᭄ᬕᬮᬾᬗ᭄ᬕᬮ᭄᭞ᬳᬶᬤᭀᬅ᭄ᬓ᭄ᬜᭂᬫ᭄ᬦᬶᬫ᭄ᬩᬮ᭄᭞ᬳᬧᬵᬳᬶᬤᬤᬦᬸᬫ᭄ᬩᬸᬜ᭄ᬚᬶᬂ᭞ᬓᬸᬤ᭄ᬬᬂᬫᬲ᭄ᬬᬢ᭄᭞ᬳᬶᬘᭂᬚᬮᬯᬜ᭄ᬚᬦᬶ᭟ᬤᬤᬶᬓ᭄ᬭᭀᬥᬧ᭄ᬭᬪᬸᬕᬡ᭄ᬥᬪᬸᬫᬶᬦᬸᬚᬄ᭞ᬳᬶᬤᭀ

ᬓ᭄ᬘᭂᬧᭂᬢ᭄ᬫᬓ᭄ᬮᬶᬤ᭄᭞ᬩ᭄ᬯᬶᬦ᭄ᬓᬧᬶᬧᬶᬢᬂ᭞ᬓᬲᭂᬫ᭄ᬧᬮ᭄ᬩᬦ᭄ᬓᬮᬾᬯᬂ᭞ᬓ᭄ᬢᭂᬲ᭄ᬧ᭄ᬥᬫᬼᬗ᭄ᬓᭂᬢᬶᬓ᭄᭞ᬲᬕᬾᬢᬦ᭄ᬢᭂᬓ᭞ᬩᭂᬡ᭄ᬥᬾᬢᬫ᭄ᬩᬸᬃᬕᭀᬂᬪᬾᬭᬶ᭟ᬤᬤᬶᬓᬗ᭄ᬕᭂᬓ᭄ᬧ᭄ᬭᬪᬸᬳᬡ᭄ᬥᬪᬸᬫᬶᬜᬶ

ᬗᬓ᭄᭞ᬧᬚᭂᬂᬳᬕᬸᬗᬾᬢᬶᬢᬶᬩ᭄᭞ᬢᬸᬗᬸᬭᬄᬗᬋᬧᬂ᭞ᬕᬗ᭄ᬲᬃᬫᭂᬤᬮᬂᬚᬭᬦ᭄᭞ᬢᬦ᭄ᬲᬄᬓᬮᬾᬯᬂᬳᬶᬦᬓ᭄ᬢᬶᬓ᭄᭞ᬯᬚᬤᬸᬫᬶᬮᬄ᭞ᬮ᭄ᬯᬶᬃᬳᬦ᭄ᬤᬭᬸᬲᬸᬫᬶᬮᬶᬃ

[᭗᭙ 79 A]

᭟ᬳᬶᬤᭀᬅ᭄ᬘᭂᬧᭂᬢ᭄ᬫᬓᬶᬍᬲ᭄ᬓᬯᬶᬗ᭄ᬓᬶᬂᬕᬗ᭄ᬲᬃ᭞ᬢᬸᬗᬸᬭᬄᬓᬵᬋᬧ᭄ᬕᭂᬮᬶᬲ᭄᭞ᬳᬡ᭄ᬥᬵᬪᬸᬫᬶᬭᬵᬚ᭞ᬜᬕ᭄ᬚᬕ᭄ᬜᬸᬋᬂᬫᬗᬯᬲ᭄᭞ᬫᬫᬸᬜᬶᬢᬸᬃᬫᬶᬗᬶᬲ᭄ᬫᬶᬫ᭄ᬕᬶᬲ᭄᭞ᬤᬸᬄᬳᬾ

ᬫᬦ᭄ᬧᬶᬲᬦ᭄᭞ᬳᬶᬩᬩᬕᬸᬲ᭄ᬢᬸᬃᬕᭂᬜ᭄ᬚᬶᬂ᭟ᬓ᭄ᬫᬵᬢᬸᬮᬓ᭄ᬲᬬᬂᬳᬶᬩᬧᬘᬂᬧ᭄ᬚᬄ᭞ᬳ᭄ᬤᬫᬦᬦ᭄ᬤᬶᬗᬶᬦ᭄ᬓᬳᬶ᭞ᬳᬦᬓ᭄ᬲᬸᬩᬧᬧᬮ᭄᭞ᬕᬶᬦᬸᬮᬗᬮᬸᬭᬶᬂᬧ᭄ᬭᬂ᭞ᬢᬸᬗᬸᬭᬄ

ᬫᬦᬶᬫ᭄ᬩᬮ᭄ᬓᬳᬶ᭞ᬗᬦ᭄ᬢ᭄ᬬᬂᬫᭂᬮᬚᬄ᭞ᬳᬶᬩᬗᬸᬭᬸᬓᬂᬚᬦᬶ᭟ᬧ᭄ᬭᬦ᭄ᬳᬸᬳᬡ᭄ᬥᬪᬸᬫᬶᬕ᭄ᬥᭂᬕᬾᬓᬮᬶᬯᬢ᭄᭞ᬜᭂᬲᭂᬄᬧᬘᬂᬫᬢᬶᬢᬶᬲ᭄᭞ᬢᬸᬗᬸᬭᬄᬧ᭄ᬭᬬᬢ᭄ᬦᬵ᭞ᬘᭂᬧᭂᬢ᭄ᬗᬶ

ᬧᭂᬓᬂᬚᬭᬦ᭄᭞ᬧᬳᬸᬢ᭄ᬢᬗ᭄ᬓᭂᬧᬾᬘᬮᬶᬭᬶᬂ᭞ᬫᬗᬳᭂᬫ᭄ᬧ᭄ᬥᬂ᭞ᬲᬂᬧ᭄ᬭᬪᬸᬫᬗᬶᬤᭂᬭᬶᬦ᭄᭟ᬧ᭄ᬭᬬᬦᬸᬫ᭄ᬩᬓ᭄ᬢᬸᬗᬸᬭᬄᬕ᭄ᬮᬶᬲ᭄ᬫᬜᭂᬫ᭄ᬧᬮ᭄᭞ᬳᬩᬩ᭄ᬮᬸᬫ᭄ᬩᬸᬗᬾᬤᬤᬶ

